
UPN talde parlamentarioari atxikitako foru parlamentari Miguel Bujanda Cirauqui jaunak 11-23/PES-00250 galdera egin du idatziz, GAN-NIK enpresako zuzendari kudeatzailea kargutik kentzeko eta bere ordez beste pertsona bat jartzeko Landa Garapeneko eta Ingurumeneko kontseilariak hartutako irizpide teknikoei buruz. Hona hemen galdera bera eta Landa Garapeneko eta Ingurumeneko kontseilariak horretaz ematen dion informazioa:
Nafarroako Ingurumen Kudeaketa (GAN-NIK) enpresako Administrazio Kontseiluak, 2023ko abenduaren 21eko saioan, honako hau onetsi zuen: organo hori berritzea eta Itziar Gómez López zuzendari kudeatzaile izendatzea. José Mª Aierdi Fernández de Barrenaren proposamena izan zen izendapen hori; bera batzordeburua ez ezik, Landa Garapeneko eta Ingurumeneko kontseilaria ere bada, eta GAN-NIK sozietate publikoa departamentu horri dago atxikita. Izendapen hori Nafarroako Enpresa Korporazio Publikoaren (NEKParen) sozietateen Kudeaketa Zuzendaritzak eta Administrazio Kontseiluak berritzeko prozesuan egin zen, legegintzaldi bakoitzaren hasieran egiten denez.
Itziar Gómez aurreko Landa Garapeneko eta Ingurumeneko kontseilaria izan zen eta bera zuzendari kudeatzaile izendatzeak Ingurumen Zuzendaritza Nagusiak irekitako lan ildoari eusten dio. Horren helburua da Departamenduaren eta GAN-NIK enpresaren arteko lankidetza lerrokatzea eta estutzea, ingurumen arloko politika sektorialen arteko kudeaketari dagokionez eta sozietate publiko horren rola erakunde instrumental gisa indartzea, gobernuaren ekintzan eta, are gehiago, irismen handiko Europako proiektuen etorkizuneko eta gaur egungo kudeaketaren ikuspuntuaren aurrean.

Halaber, Luis Sanz Azcárate lehengo zuzendari kudeatzailea zen, baina lau urteko etenaldia egin zuen; bere lanagatik GAN-NIK sozietateko Administrazio Kontseiluaren esker ona jaso eta gero, berriro ere, GAN-NIK enpresako espezialista gisa zuen aurreko funtzio profesionalera bueltatuko da, eta bertan zuzendaritza talde berrian koordinazio rol garrantzitsua izanen du.
Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez.
Iruñean, 2024ko urtarrilaren 29an
Landa Garapeneko eta Ingurumeneko kontseilaria: José María Aierdi Fernández de Barrena

